
TPO-i Dzükou Valley aser Kezoltsa
atema telemtetba agitsü

January 8, 2021 nü Dzukou base camp nungi mi tasen adokba osang kecha maliasü.

Kohima, January 8 (TYO):
Kohima district kübok Dzukou
tzükong nung morok mi adoker
anogo 10 tema rarayonga arur
Hokolbar tashi nung mi
azüoktetogo, ta Divisional Forest
Officer (DFO) Kohima Rajkumar
M-i ashi.

December 29, 2020 nungi
Dzukou valley aliba Dzukou
tzükong nung morok mi adoka
arem-min tulu ka rongdokogo.

"Tang tensa azüoktetogo saka
onoki maneni inyaktsü" ta
Rajkumar-i ashi.

National Disaster Response
Force, State DRF, Home Guards
& Civil Defence, Police aser
Southern Angami youth
Organisation (SAYO) volunteers
nübo 300 jungnüa base camp
nung mongzüker mapa inyaker.
Hokolbarnüa IAF helicopter 4-i
anüng nungi tzü agi mi enseptsü
merangogo, ta paisa metetdaktsü.

Tanü tesem asem nung
mokozü alongba anguba dak
alaka mi tasen adokba kecha
mangu aser mokozü adokdak
miji ground team-i remsepogo, ta
paisa ashi.

Anogo 10 süia morok mi

anema rarar saka Centre aser
State agencies tsüngda amalitepa
inyakba ajanga tensa
azüoktetogo, ta Divisional Forest
Officer (DFO) Kohima-isa ashi.

Mi tasen madokba ajanga IAF
helicopter service anener asü
masü ta osangbeneri
asüngdangdang "helicopter
ajanga camp nung amonger nem
tang nüngdakba osettem belentsü
aser maneni aerial survey aser
bambi bucket operations
inyaktsü" ta Rajkumar-i langzü.

Honibarnüa maneni mapa
inyaktsü ta DFO Kohima-isa
shisem.

Tanü Kohima District
Disaster Management Authority
(DDMA)-ia tanü Dzükou mi
anema raraba mapa osang
agitepogo.

Iba senden ya Deputy
Commissioner & Chairman
DDMA Kohima, Mohammed Ali
Shihab A menden ser amen.

Kohima DC Office-i arem
marongtsü atema tetuyuba
agütsür anungji Administrative
Officers-i pei pei tesem nung iba
tetuyuba mapa küma inyaktsüla
ta Shihab-i ashi.

"Dzukou base camp nung
Ground Operation team-i tanep
8:30 ako tashi nung mi tasen
adokba kecha mangu ta shiogo.
Ajisüaka, ghonda ishika lir tesem
asem nung mokozü adokba angu"
ta SP Kohima, Manoj Kumar-i ashi.

Iba osang ya angazükba sülen
ali nung mapa inyakertemi tesem
ana nung mi remsepogo, ta paisa
shisem.

Tekong-tenem aliba den
lenmang maliba ajanga mokozü
adokdak tesem tasembubai
moutet saka mi adokbabo parnoki
mangu, ta Manoj Kumar-isa
metetdaktsü.

"India Air Force (IAF)-i
asünga maneni mokozü adokba
tesem nung tzü shiloktsütsü" ta
OSD to NSDMA, Johny
Rongmei-ia ashi.

"National Remote Sensing
Agency (NRSA)-i ashiba agi
satellite ajanga yashi aser tanü mi
tasen adokba kecha manguba
osang shiogo," ta DFO Kohima,
Raj Kumar-i ashi.

Senden nung ADC Kohima
Lithrongla Tongpi Rutsa aser
tanga DDMA ketdangsertem
aden.

Dimapur, January 8 (TYO):
Dzükou Valley aser Kezoltsa arem
nung morok mi adokba dak
sendakba nung Hokolbarnü state
sorkar aser teshimtet nübotem
külem senden ka menogo.

State sorkar tenüng nung
Nagaland Chief Minister Neiphiu
Rio den Advisor (Youth
Resources and Sports) Zhale
Neikha, Advisor (Higher &
Technical and Election) Medo
Yhokha, Chief Secretary, DGP,
Home Commissioner aser tanga
ketdangsertem aden.

Külen, Tenyimi Peoples'
Organization (TPO), Angami
Public Organisation (APO),
Southern Angami Public
Organisation (SAPO) aser
Southern Angami Youth
Organisation (SAYO) teshimtet
nübotem aden.

Senden nung morok mi

adokba osang lemsatepdang
Southern Angami Youth
Organisation (SAYO) volunteers
dena state aser Central agencies-
i mapa inyakba den Southern
Angami Public Organisation
(SAPO)-i nungitba atema
tenüngsang agütsü.

Senden nung Tenyimi
Peoples' Organization (TPO)-i
item tesem khuret ajurua aruba
osang tatsüka lemsatep.

Item tesem ya Tenyimia
nunger meyong lir aser Nagaland
o Manipur state arrtsü lemsadang
balala aküm, ta TPO-i
metetdaktsü.

Onoki akokba tashi ajak
ajungtsü mechi nung ali tsüngda
mangatettep ken o tem
angatetteptsü meranger aser
tatembang telemtetba ka yakta
agitsü, ta parnokisa metetdaktsü.

(Maneni tapak 10 nung...)

Guwahati, January 8
(Agencies): Election
Commission of India (ECI)
teshimtet telok kati anogo ana
atema Assam semdangtsü.

ECI teloki January 11 aser 12
anogotem Assam semdangtsü.
Iba mapang parnoki Commission-
i election atema renemba maparen
meyipa reprangshitsü.

ECI Director General
Dharmendra Sharma-i anir ECI
züngsem aika iba teshimtet telok
nung adentsü. Parnok January 11
nü Assam-i arutsü.

Iba mapang ECI teshimtet
teloki Assam Chief Secretary
Jishnu Baruah aser tanga tongti
ketdangsertem dena Assam

Assembly Elections atema
sendentem amentsü.

January 11 nü Assam tonga
aruba sülen ECI teshimtet teloki
Dibrugarh nung district election
officers aser Assam district 20
nung Superintendent of Police
nunger den senden amentsü.

January 12 nü Guwahati
nunga parnoki district officers
aser SPs den kasa senden ka
amentsü.

Taküm March-April meta
züngsem 126 agi akümba Assam
Legislative Assembly atema
election agitsü sentong lir.

Assam nung Political party
temi election atema nüboyimba
maparen tenzükogo.

Kohima, January 8 (TYO):
Hokolbarnü Nagaland nung
nisung 4 dak COVID-19 aliba
putetba den nisung 4 taneptsü
angu.

"Tanü Dimapur nung nisung
4 dak COVID-19 aliba putetogo.
Ano, nisung 4 taneptsü angu.
Parnokji Mokokchung nungi 2
aser Dimapur o Peren nungi kaka
(1) lir" ta Health & Family Welfare
Minister, S Pangnyu Phom-i ashi.

Nagaland nung nisung 11,964
dak COVID-19 aliba putetba nungi
11,614 taneptsü nguogo aser tang
127 anepaludar, ta paisa ashi.

Tanü taneptsü angurtem
züngsema Nagaland nung
taneptsü angurji 97.07% lir aser
COVID-19 puteta anepalurtemji
1.06% dang lir, ta Minister
Pangnyu-isa metetdaktsü.

"Dimapur nung COVID-19
agi shiranger ka asüba züngsema
tasür ajak agi nisung 85 kümogo.

Iba nungi parnok 73 coronavirus
ajanga asü aser 10 tanga timtem
ajanga asü. Nisung 2 asüba kuli
bushitepdar," ta Health & Family
Welfare Department Director, Dr
Denis Hangsing-i ashi.

Nagaland nung COVID-19
aliba puteter nisung 138 tashi
tanga state temi ogo, ta paisa
shisem.

District balala nung COVID-
19 putetba: Dimapur (6,427),
Kohima (3,718), Mon (604),
Peren (504), Tuensang (244),
Mokokchung (179), Zunheboto
(142), Phek (47), Kiphire (41),
Wokha (39) aser Longleng (19).

Nisung 11,964 rongnung
Traced Contacts 4,896, armed
forces personnel 4,657, tanga
atet tem nungi arur 1,844 aser
Frontline Workers 567 lir, ta Dr
Hangsing-i ashi.

District balala nung tang
anepalurtem: Dimapur (64),

Kohima (44), Mokokchung (11),
Peren (5), Mon (1), Longleng (1)
aser Kiphire (1).

"Tang anepalurtem rongnung
parnok 23 dak shirangba yimya
terara lir, ka kanga shiranga
oxygen agidar aser 6 ventilator
nung yua lir. Nisung 97 dakbo
shirangba yimya kecha mali" ta
paisa shisem.

Taneptsü angurtem: Dimapur
(6,233), Kohima (3,619), Mon
(592), Peren (499), Tuensang
(243), Zunheboto (139),
Mokokchung (159), Phek (47),
Kiphire (39), Wokha (35) aser
Longleng (9).

"Nagaland nung COVID-19
alitsü ta temulung melemi bilemba
sample 1,21,586 tendangogo.
Iba nung RT-PCR ajanga sample
72,597, TrueNat ajanga sample
36,812 aser Rapid Antigen Test
ajanga sample 12,177 tendang"
ta Dr Hangsing-isa metetdaktsü.

COVID-19 Nagaland: Nisung 11,964 nungi 11,614 taneptsü nguogo

Dzukou tzükong nung morok mi azüoktetogo

ECI-i Assam Assembly Elections maparen reprangshimtsü

New Delhi, January 8
(Agencies): India nung
coronavirus vaccine agütsüba
maparen tenzüktsü atema Prime
Minister Narendra Modi-i
January 11 nü state aser union
territory ajak nungi chief minister
tem den senden ka amentsü.

Alima nung India vaccine
agütsüba maparen tulutibaji India
nung inyaktsü atema sentong
renema lir. Iba atema linük nung
mock drills anaben agiogo, saka
iba mapa ya koba anogo nungi
tenzüktsü'ar ano memetet.

Hokolbarnü India kübok
district 736 nung Covid-19
vaccination dry run tanabuba
agiogo. Mezüngbuba mock drill
agir anogo pungu sülen tanü iba
sentong agiogo. Iba ya
tetsükdaktsü kecha melii vaccine
shitak agütsütsü aser tagütsürtem
training atema agiogo.

"Linük nung nütsüng

yongsük ajak nem yakta Covid-
19 anema vaccine agütsütsü" ta
Union Health Minister Harsh
Vardhan-i ashi.

Vaccine tem mulunga
agizükba sülen anogo 10 tsüngda
Centre aser state sorkartemi
Covid-19 anema vaccine
agütsütsü, ta Union Health
Ministry-i taoba hopta metetdakja
lir.

Ajisüaka, India nung adult
vaccination drive tulutiba
tenzüktsübaji Centre sorkari dang
telemtetba agitsü, ta Union Health
Ministry-isa metetdaktsüogo.

Bharat Biotech-i Indian
Council of Medical Research
(ICMR) den yaritepa yangluba
Covaxin aser Serum Institute of
India-i yangluba Covishield
vaccine ana India nung amshitsü
atema mulunga agizükogo.

India nung Covid aliba puteter
nisung 1,50,570 tashi süogo.

PM Modi-i Covid vaccination atema senden amentsü

Kohima nung morok mi tasen ana remseptetogo; Tuli nung kitsük-kirong lendong atalok

St. Joseph College, Jakhama anasa motok ka nung aser Ahati, Tuli nung Fire Personnel temi mi remsepba mapang tangokba noksa nung angur.

Dimapur, Aenjeti/January 08
(TYO): St. Joseph College,
Jakhama anasa January 7, 2021
nü anepdang 5:17 ako nung
morok mi adoka lir ta osang
aruba sülen Fire Station Kohima
South aser Fire Station Kohima
North nungi Fire & Emergency
Services team tem iba mi
remseptsü ao.

Iba mapang Fire Tender
asem den hadir teperi den Fire
Personnel tem oa liasü. Lisa
majung den ayi takong aliba agi
Fire Team ajanga mi remseptsü
atema ghonda ter ser minute 15

agia Fire Tender ya anaben ben
tzü tasemba sülen ang
remseptet.

Mapang shidak nung osang
agüja mera agiba ajanga morok
mi ya anasa aliba are maser
nisung alidaki kaoloka aotsü
aliba nokdangtet. Iba morok mi
ya kechi ajanga adokar ano
mejangjai lir. Iba response team
ya Duty Commander S.I
Keyirangsobe, ASI
Dzesengutuo Keyho, ASI
Wapang Lemtur aser ASI
Hanso K Limms lenisüba kübok
oa liasü.

Fire Fighter tem Jakhama
nung morok mi adoka aliba
remsepba mapang 4th NAP
Camp, Thizama, Kohima nunga
morok mi tuluka adoka lir ta
January 7, 2021 nikongdang
3:51 ako nung osang ka aru.

Fire Station Kohima North
nungi standby nung aliba Fire
Team den Fire Tender tem hadir
tabensa den Fire Personnel
dener ao. Fire Team nungi
mapang shidak nung telangzüba
agütsüba ajanga temeket tesem
nung kaoloka aotsü aliba nungi
nokdangtet.

Iba lendong nung asü-amaba
mali aser mi ya kechi ajanga
adokar mejangjateter. Iba
response team ya Duty
Commander S.I Chumbemo
Patton-i anir liasü.

Tuli nung kitsük-kirong
lendong atalok

January 7, 2021 nikondang
2:06 ako nung Ahati, Tuli nung
kitsük-kirong lendong adoka lir
ta osang aruba sülen Fire &
Emergency Services temi Fire
Station Tuli nungi quick response
team ka yoka liasü. Fire Tender
ana den hadir tabensa bener Fire

Personnel tem iba lendong
atalokba tesemi ao.

Minute 40 agia Fire Team
ajanga mi ya remseptet. Iba
kitsük-kirong lendong nung
Dumper (Ashok Leyland)
Truck ka rongdoka liasü aser
sen lakh 40 jenjang osettsüset
rongdok. Iba lendong nung asü-
ama kecha meliasü. Gari indang
wiring meshidakba nungi mi ya
adok südi, ta temolung melemi
lir.  Iba maparen ya Duty
Commander ASI
Noklangsangba-i anir
ketdangsüa liasü.

Dimapur, Aenjeti/January
08 (TYO): Linük tesem
ajungalen inyakba nung shilem
ka ama January 8, 2021 nü

Mokokchung District nunga
tesem asem nung COVID-19
vaccination atema Dry Run
agia liasü.

Iba vaccination indang dry
run ya Dr.R.Chubala Aier,
Chief Medical Officer,
Mokokchung & team
ketdangsüba kübok agi, kong
state nungi Dr.  Collin ya
observer liasü.

Tesem balala nung
coronavirus atema mozü
agütsüba mapang amshitsü
inyakyim tali metetjema aser iba
sentong tenzüka inyakba
mapang mepetmesü majurutsü
asoshi awajema iba dry run
sentong ya ayongzüka agiba
alitsü.

Dimapur, Aenjeti/January 08
(TYO): Wokha District
COVID-19 immunization
Committee (WDCIC) ajanga
January 8, 2021 nü District
Hospital Wokha, Urban Primary
Health Centre aser Community
Health Care Centre (CHC) Sanis
nung COVID-19 vaccination
atema Dry Run sentong agia liasü.

Iba dry run sentong nung
beneficiary mezüng batch ama
healthcare worker 75 tashi
canter asem shia 25 lemsar
shilem agia liasü.

Wokha district nung iba
sentong ya ADC Wokha,
K.Mhathung Tsanglao, CMO
Wokha Dr. T.W. Tungoe, MS
Wokha Dr.Tumchobeni, District
Immunization Programmed
Officer Dr. Khelito Zhemomi
nungeri anir agi, kong State
Level observer Dr. Longri
Kichu, UNICEF, Department of
Health & Family Welfare
(DHFW) aser Dr. Mhecucro
Mero, IDPS, DHFW
nungertem observer ama
sentong nung dena liasü.

Wokha district nung
COVID-19 mozü agütsütsü
atema renema aliba indang
jembiba mapang district nung
junga inyaktsü renema lir aser
temolung lemteta lir ta State
Level observer temi ashi.

Kasa mapang iba mozü
agütsüba maparen takok ngua
inyaktsü atema sendaktepa aliba
department, NGO aser district
nung aliba lokti tentet balalai
shilem tulu agitsü nungdaker, ta
ashi.

Vaccination takok ngua
inyaktsü atema district nung
committee ka tentetogo aser
phase lemsar mozü ya
agütsütsü, ta CMO, Wokha Dr.
T.W. Tungoe-i ashi.

Wokha CMO-isa ashiba agi,
iba mozü ya mezüngbuba nung
Health Care worker nem
agütsütsü, tanabuba nung
Frontline worker nem agütsütsü,
tasembuba nung arishi küm 50
sür tema alir nem agütsütsü aser
tatemsa arishi küm 50 tekübok
danga tashidak keta alir nem
agütsütsü, ta pai ashi.

Wohka District nung COVID-19
vaccination atema Dry Run agi

Mokokchung nung COVID-19 vaccination atema Dry Run agi

Dimapur, Aenjeti/January 08
(TYO): Nagaland State
Disaster Management Authority
(NSDMA), Home Department
ajanga tashidak wara agi sünger
aliba mapang nisung tasümang
amshitsü aser nungdakba
mapang amshitsü atema
tasümang abenba gari ka Naga
Hospital Authority Kohima
(NHAK) nem January 8, 2021
nü agütsüogo.

Iba gari nung nisung

tasümang ka atema freezer box
ka den back up inverter keta lir
aser iba gari ya State
Emergency Operation Centre
(SEOC), NSDMA, Home
Department nung Principal
Director, Department of Health
& Family Welfare nem Kazheto
Kinimi, Advisor NSDMA
ajanga amoktsü.

Iba gari amoktsüba mapang
Advisor-i gari ya Nagaland
nung nüburtem tenzüktsü atema

NHAK nem agüja liasü. Iba gari
ya magütsüdang December 10,
2020 nü Executive Committee
of Chief Secretary Special
Welfare Fund (CSSWF)
senden ka amendang Abhijit
Sinha IAS, Principal Secretary
Home ajanga Nagaland nung
tasümang abenba gari ka
nungdakba indang shia liasü
aser nüngdakba nung ajemdakr
gari alia nungdakba osettem
gari nung inoktsü atema
NSDMA, Home Department
nem nunglokja liasü.

Johnny Ruangmei, OSD to
the Govt. of Nagaland menden
sür iba sentong agiba mapang
gari amshiyim indang pai rasa
ashi. Dr.Vizolie Suokhrie,
Principal Director, Department
of Health & Family Welfare
ajanga gari agizükba mapang
sorkar dang pelaba lemsatep
aser iba gari yagi state
ajangzüktsü aser Nagaland
nung nungdakbapur yaritsü, ta
ashi.

Wokha District COVID-19 immunization Committee (WDCIC)
ajanga January 8, 2021 nü District Hospital Wokha, Urban Primary
Health Centre CHC Sanis nung COVID-19 mozü agütsütsü atema
Dry Run sentong ka agidang tangokba noksa nung angur.

Advisor NSDMA, Kazheto Kinimi ajanga January 8, 2021 nü Naga
Hospital Authority Kohima (NHAK) nem nisung tasümang abenba
gari ka amoktsüba mapang tangokba noksa nung angur.

NSDMA ajanga NHAK nem tasümang abenba gari ka agütsü

Manipur CM-i Ima market 2 atema lung azüngtsü

ALI KIMONG TAJUNG TULU AYOKER
Dimapur nung Signal Angami tenem kolaklen  United Baptist

Church anasa Aor meyong kimong tesadem tajung ayoker. Iba
kimong kulenbo Assam type ki takdang pezü keta yanglua lir aser
tzü tajemtsü tajung peria angutsüsa tank tulu nung atsüketa lir.

Talinurtemi kibur den mobile number 9436 00 8251 ajanga
tongteprateptsü akok.

Aizawl, January 8
(Agencies): Mizoram deputy
chief minister Tawnluia-i
Republic Vengthlang nung
Aizawl Indoor Stadium yanglutsü
atema lung azüngtsüogo.

Iba Stadium ya Rs 763.45
lakh endoka yanglutsü aser
Khelo India scheme kübok
Union ministry of youth affairs
and sports-i senotsü teyari
agütsür.

Iba mapatong atema Centre-
i Rs. 450 lakh lemzüktsüogo.

Yashi sports minister Robert
Romawia Royte, Rajya Sabha
MP K. Vanlalvena aser Mamit
MLA H. Lalzirliana nunger lia
iba stadium yanglutsü atema
lung azüngtsü.

"State sorkari Mizoram nung
saisapongbaren ajungkettsü
atema akokba tashi mapa

inyaker" ta urban development
and poverty alleviation
(UD&PA) minister, Tawnluia-i
ashi.

Iba football ground ya
Aizawl kübok Durtlang nung
yanglutsü aser Aizawl smart
city project kübok state nung
football ground tulutiba akümtsü.
Iba mapa ya UD & PA
department kübok inyaktsü, ta
Tawnluia-isa metetdaktsü.

Zemabawk aser Chite nung
football ground tem ulushitsü
aser Aizawl Municipal
Corporation (AMC) telongtet
kübok Hlimen, Edenthar aser
Tuivmit nung football ground
tasentem yanglutsü, ta paisa
ashi.

State sorkar i lanurtem
renlokdaktsütsü atema mapa
inyaker. Iba indoor stadium

ajanga nübortem ajangzüktsü
imlar,  ta Tawnluia-isa
metetdaktsü.

Iba indoor stadium ya
volleyball atema yanglutsü aser
national level tournaments
ayonga asayatsüsa yanglutsü, ta
Robert Romawia Royte-ia ashi.

Iba indoor stadium ya
international standard nung
yanglutsü aser volleyball dak alia
tanga sports disciplines dena
state level championship ayonga
amongtsü, ta paisa shisem.

Iba stadium nung volleyball
court ka den 242 capacity
gallery, player room, toilets 4,
official room aser medical room
alitsü.

Indoor stadium indang
ground floor ji market shed,
security cabin aser parking lot
ama amshitsü.

Imphal, January 8
(Agencies): Manipur chief
minister  N Biren Singh-i
Brihostibarnü Imphal West
district kübok Ima (women's)
market ana yanglutsü atema
lung azüngtsüogo.

Ima (women's) market anaji
Sekmai aser Kanglatongbi
nung lapoktsü aser iba tesem
nung aliba tetsür temi
shishilembatsü maongka
angutsü.

"Sekmai aser Kanglatongbi
nung Ima/Women Market ana
yanglutsü atema lung
azüngtsür. Iba tesem nung aliba
tetsürtem tashi itdaktsütsü
atema iba mapa ya inyaker" ta
N Biren Singh-i metetdaktsü.

Manipur kübok hill district
tem nung women's markets 7

tashi lapoktsüogo ta paisa ashi.
Ano, Manipur kübok district

balala nung women's markets
16 tashi lapoktsü, ta Biren
Singh-isa shisem.

Manipur sorkari yaküm
August ita district balala nungi
women vendors 817 nem
capital loans agüja liasü. Covid-
19 ajanga linük ajunga
lockdown asüba agienba sülen
tetsür temi shishilembatsü
atema iba teyari ya agütsü.

Pradhan Mantr i Street
Vendor's Atmanirbhar Nidhi
(PM SVANidhi) kübok
Manipur nung street vendors
368 nem working capital loans
agütsüogo.

Prime Minister Narendra
Modi-i yaküm PM SVANidhi
tenzükja liasü.

Mizoram deputy CM-i Aizawl Indoor Stadium atema lung azüngtsü

Imphal, January 8
(Agencies): Imphal nung
nisung kati pa tedi kinungtsü
tepsetba atema nisung telok kati
tejashi nung police station
kakpoka atu.

Bodbarnü Imphal West
district kübok Kakwa Asem
Leikai nung Mutum Robindro-i

pa tedi kinungtsü Sougrakpam
Sunita dak injang khaloktsü.

Iba tasüngji Mutum
Robindro-i pa sasa police ket
nung bendanga agütsü. Lendong
nung Sunita tepok nung injang
agi kanga mejungi yiru aser la
RIMS hospital-i anir ao anepalu
saka Hokolbarnü la asü.

Guwahati, January 8
(Agencies): Tezpur
University-i Panchayati Raj
and Rural Development indang
executive development
programme ka tenzüktsü
renemogo.

Tezpur University-i State
Institute of Panchayat &
Rural Development (SIPRD),
Assam den yar itepa 2021
Autumn Semester nungi iba
course tenzüktsü.

University indang Centre
for  Distance and Online
Education (CDOE) ajanga

diploma programme agütsütsü
aser  iba atema reju ana
tsüngda memorandum of
understanding (MoU) sign
süogo.

Iba alizüng ya Panchayati
Raj Institutions (PRIs)
züngsemtem dena nisungtem
nem operational & leadership
training agütsütsü atema lir.

Iba course nung ita trok
agirtem nem Panchayati Raj
and Rural Development indang
"Certificate" agütsütsü aser
küm ka agirtem nem "Diploma"
agütsütsü.

Aizawl,  January 8
(Agencies): Mizoram nung
excise & narcotics department
ketdangser temi Myanmar
nunger ka ket nung heroin
gram 203 bena lia apu.

Indo-Burma arrtsü anasa
Zote yimtsüng nung iba nisung
apu.

Myanmar sensoji
Thanglanchin (41) ta
jangjaogo aser  pa ya
Myanmar kübok Far tlang
nung alir. Pa ket nung bena
aliba apuba heroin jenjangji Rs.
5.25 lakh shi lir,  ta
ketdangsertemi ashi.

The Narcotic Drug and
Psychotropic Substances Act,
1985 kübok pa anema ken o

benokogo.
Coronavirus ajanga

lockdown agütsüba salaba
sülen nungi heroin shibelenba
mapa kanga inyaker  ta
ketdangserisa ashi.

Taküm küm tenzüker
Mizoram excise & narcotics
department-i heroin gram 278
tashi puogo.

Küm tenzüker Hokolbar
tashi nung nisung ana tashi
mozü achiba ajanga süogo.

Hokolbarnü excise &
narcotics department
ketdangsertemi Aizawl tezülen
aliba Phunchawng aser
Rangvamual tesemtem mita
aodang yi yangluba tesem aika
makdokogo.

Kibong nung mangatettep ka
atema Robindro-i pa tedi
kinungtsü khaset ta osang
ajanga ashi.

Kakwa Asem Leikai nung
alirtemi Robindro nem tapet
temerenshi agüjang ta
takhangba agüja Singjamei
police station kakpoka atu.

Imphal nung nisung kati tedi kinungtsü khaset

Tezpur University-i Panchayati Raj & Rural
Development indang diploma course tenzüktsü

Myanmar nunger ka ket nung heroin apu

Late T. Temjen Longkumer
10.03.1950 - 19.12.2020

Mapang tetemsü nung ozü tebudi aser lenir tajung, Wb. T. Temjen Longkumer
Tsüngremi pa den alitsü anir ogo. Pa mapang talangka shiranga aliba anogotem nung
kija, kibong aser lokti jenti-i sarasadem den nübo aser rongsen agi yaritepba asoshi
nenok ajak den pelaba lemsateper. Onoki nenok ajak dangi tsüngdong arua pelaba
meshitetba asoshi kanga sasar, ajisüaka, Kibubai nenok nem temloker moajangma ta
ozui sarasademer.

~ Temeim Kinungtsü den tanurtem aser kinüngertem.

Mulongnen O
Kechiaser ni asoshi  taküm alibaji Khrista, aser tasütsüji tajangzük lir.

Filipi 1:21

Makok maremba lendong
2021 küm nungi tenzüka küm pezü asoshi  United States

of America  tir aser tadong  tir shimtsü atema taoba
November ita nung election agiba nung Democratic telok

nungi Joe Biden aser Kamala Harris na tir aser tadong tir asütsü
shimtetba sülen, tang teinyakdak Republican telok nungi 2017
küm shimtetsang Donald Trump-i iba election nung anguba pa
tamakokji magizüktetba ajanga yakanü pa pusemer meyirijang
dak tali adenshia US tatar salang amaktsü apusoba mapaji,
tanü chuba kin kati masü, nübortemi mulungba yimsüsürtemi
yimsüsüba democracy putu nung kanga taoksatsü mapa aser
osang ka asütsü. Alima nung kin ka nungi sotetba chubatemi
dang yimsüsüa aruba yimten yimsüsübaren  ajungdoka
endoker, iba melena yimten yimsüsürtem shimtsü atema
nübortem nem temeten aser maongka agüja tenzükba yimten
aser alimaji United States of America ya lir. Tetezü, tanü alima
kintemi junger ta agizükteta yimsüsübaren Democracy ya USA
nungang jungjunga kimong mesemtet. Aji oda, US nung 16
buba tir, Abraham Lincoln-i 'Democracy tetezü Nübortemi
nübortem asoshi akümba government' ta ratettsüba teratet ya
tanü tashi shisashir aser yimsüsürtem ajaki temulung ajak agi
agizüka jembir aser mapa küma inyaker. Iba ama lima ka nung,
teinyakdak tiri anir pa pusemertemi election nung anguba
tamakok magizükteti US tatar salang (Capitol Hill) telong tashi
irr makdoktsü merangba mapaji America nung America
nungertemi inyak memesüki inyakogo,kechiyong America ama
nungbo Democracy pu asemtsüba dak alaka Democracy
anema apusotsübo shingaia meimlar. Chuba yimli masü nübor
yimli nung nübortemi nübortem asoshi temzüng ozüng
yanglutsü aser telemtetba agitsü asoshi Democracy yimten
yimsüsübaren ya tenzük, anungji iba democratic yimten
yimsüsübaren ya takok ngua aotsü asoshi nübortem ajaki
yimten yimsüsürtem shimba nung shilem agitsü aser takok
aser tamakok anguba tensa mapang ajak nung aremzüka
anitsü aser anidaktsübaji senso shia asoshi kanga tongtibang
teinyaktsü lir. Atangji, alima nung nisungtemi ketdangsüa
election agir asünungji, meshitaka alitsüa akok,saka tashiyim
agi akoktsü merangba aser tashiyim agi tangar takok tamakitsü
kümdaktsütsü merangbaji democracy temang aser tanüla
anema lir. US tir atema yaküm küm agiba election result
madokdangyongi Donald Trump-i yimjak nung pa adokogo ta
metetdaktsü aser kodang Joe Biden adok, election meshitaki
agiba kuli tejangjabo kecha magütsütet saka Trump-i election
result-ji magizük aser tanü tashi magizüker. Atangji, US tatar
salang nung tatartem rongnung teimbai mulunga Joe Biden
aser Kamala Harris shimbaji agizükadoker asünungji, January
20 nüjibo manennüyonga Trump tir menden nungi anentsü aser
Joe Biden nem melenoktsütsü, ajisüaka tang tashi Trump-i
Joe Biden nem tenüngsang magütsütetter. US tir melentepbaren
nung taoba mapang tashi benshia aruba sobaliba tajung ka lir,
aji tir tejenbai tasenba tir ki mesema aitdang azüngtsü atema
temoatsü agüja tepela aser tajungshi o tajung shidi nung zülur
toktsür. Tangbo Joe Biden asoshi US tir ki, White House-i
aidang tir tejenba Donald Trump-i pa atema zülua toktsüba
shidi manguatsüa akok. Atangji, yimten yimsüsürtem asoshi
dang masü saka nisung ajak asoshi tamakokji maksü amai
bi lemer aser kanga taku, anungji magizüktetter.
Ajisüaka,tamakok mapang tamakok magizüktetba yimsüsürji
tetemsü yimsüsür masü. Aji oda, shitakba nung bilemdangra,
tamakok aser sensak majurudangba yimsüsüri nübortem
nüngdak aser parnok tensa tia angateta yimsü mesütettsü.
Donald Trump-i küm pezü jakdang takok agizüktetba ama tanüa
pai anguba tamakok ya agizüktet asübo, yakanü pa
pusemertem tetsür ka dena nisung pezü taküm mesamala
aser alima tsüngdang America nunger tenüngmenük malula.
Democracy dak aketba tajung kaji aremzükba ya dang masü
saka peii aibelenba aser pei dak aketba tashimait peisasa
nangzüktetter, iba jagi aiben America nungertemibo parnoksasa
parnoki aibelenba aser tashimaittem miimshia meyui temai
adoka jembiba asenok angashir. Iba jagi yimten aser lokti
lenirtem dak nübortemi temulung lemtetlemteta alima tejakleni
bener otetter. Atangji, US nung Republican telokiang Tsüngrem
temetetba amato jembir aser inyaker saka tang Donald Trump-
i anir America tatar salang dena mapayui inyakba mapa yabo
Republican teloki sarasadema aruba jaklabo memesük.
Election nung madok marem pei lima aküm dena mapayui
raksatsütsü merangba nisung aser telokjibo tanü Democracy-
i aniba US lima nung dang masü Naga lima nunga dena
mapettsü. Yimten yimsüsürtem atemabo takok aser tamakok
ajakji Democracy nung shilem tajung kaka ama agizüktsü tim.
Shisakari ashi ama, yimten nung takok angudang pelar aser
tamakok angudang angazüker, anungji takoksa angudakbo
kecha nunga mali. Democracy-i ibaji angatetdaktsüner.

KÜM TASEN DEN TONGPANG TASENI MEJAOKDI
~  S. T. Yapang Lkr. Kohima

Takalen shia aliba project/mapatem kongsa inyak itemji RTI nung
tejangja rasa shia lir anungji ibaji taginür kaketshir/council/neja
arua Xerox asütsü akok. Item maparen ya shitak inyaka lira memenui
advanced kintem ajateta otsü imlar, aser meshitaki amshia lira aser
nüburi mebushidangra teti asoshi tangar memenepi alitsü.

6. Industries & Commerce Department and Khadi & Village Industries
Board; PMEGP loan beneficiary-tem koba district ka nung DC
mendenbuba sür interview agia shimer, iba nungi Mokokchung
district nung onoki RTI meshia reprangdangba fruit processing unit,
Steel fabrication, mechanized furniture amala aika sayua lir, saka
Mokokchung Municipal Council nungi meshiba RTI NO.MMC-29/
EST/2014/212/ Dated: Mokokchung the 6th February 2020 nung
reprangdangra PMEGP loan agirtem timba ka parnok project, dokan
amala register süa mali, shitakba bushiyonga aoyonga makatsüa
akok. Anungji PMEGP loan nungi sen agizüka alirtemi tekaraba
nung registered süang aser mapa tenzükangma.

7. Planning & Co-Ordination Department; Planning & Co-Ordination
Department RTI reply No.PLN/M-665/19 Dated Kohima, the 27th
September 1st phase aser No.PLN/M-665/19 Dated Kohima, the
28th October 2019 2nd phase nung ajemdaker onoki project ishika
shimteta inspection arutsü asüngdanga liasü, saka ibaji mapang
agi mesütepi arur tang memenui reprangtsü, ajisüaka item project
rongnung Sl. No. 22 Construction of Medemnungba Kin Community
hall cum guest house, amount 65 lakh iba maparen ya beneficiary
memetet sen ajak agizükba dang masü tetamatsüji ki renemba
kuli Executive Engineer Planning & Co-Ordination Department
ajanga agütsüadoker. Anosa Sl. No 34. Dev. of fishery project at
Natsumi Village, amount 20 lakh iba ya beneficiary-bai memetet
sen agizük aser tang tashi kecha mapa inyaka mali. Anungji tanga
keno tenzüka maodang iba sangdongba sülen anogo 10 tsüngda
shitakba benef iciary ket nung sen 100%  tongtsütsü aser
beneficiary-temia mapa shitak inyaktsü ayongzüker, yamaji mesüra
investigating agency nem bendanga agütsüdangbo sen agia alirtem
timtem ajurutsüa akok.

8. Youth Resources & Sports; Küm shia ama YR&S department ajanga
lanur mapa mangur ishika nem capacity building asoshi sen
agütsür, saka iba sen lemshitsü asoshi department-i guideline
balaka yanglua mali ta Department-i langzüba RTI NO.DYRS/
RTI2020/1529 Kohima dated the 14th Jan 2020 nung shia lir,
anungji capacity building asoshi guideline yanglutsü tim ta
reprangteter.

Name of the work/schemes/programme Amount in 
lakhs 

Year 

Various Works under Border Area Development Programme 
(BADP) 

1007.50 2014-15 

Research & Planning. Dev. Of Health, Education, Livelihood & Micro 
financing. Mobility provision for monitoring & Evaluation. Capacity 
Building. Non-Civil works 

1171.00 2015-16 

Research & Training/Capacity building programme & Non Civil 
works 

1000.00 2016-17 

Various Works under BADP, Non Civil Works & Capacity Building 326.00 2016-17 
Various Works under BADP 9,913.37 2016-17 
   
Purchase of Medical equipment  777.67 2017-18 
Integrated agri-allied project for improvement of livelihood in rural 
villages. Research & Planning, Monitoring & Evaluation & Capacity 
Building. Non- Civil Works under UDAP 

1,512.00 2017-18 

Various Works under Development of Under-Developed Areas 688.00 2017-18 
Various Works under BADP 1,907.45 2017-18 
   
Various Works under Development of Under-Developed Areas 871.00 2018-19 
Various Works under BADP 4,280.29 2018-19 
Implementation of the scheme mechanism of minor forest produce 65.80 2018-19 
Promoting economic activities for rural womenfolk 50.00 2018-19 
 

(Yashi adok nungi...)

ANOGO ABEN TSÜNGREM DEN

Taküm tsüngkümtem
Sayutsüngir 3:1

Tsüngrem tsüngküm pezü yangluba tebur
tajungji, parnok balaka süaka, taküm bener
arutsü aser indaktsütsü asoshi külemi mapa
inyaker. Metsü tsüngküm temerük aser taküm
tasen meyiwa ainba aser süngjang adokba.
Mangkonang aluruba aser inyakertem taa
anguba. Tsüngküm tesepi aiba aser shibangba.
Tsüngküm shia temeja tebur tajung aser
taküm nung tetezü akaba teyari agütsür.

Yimya nung Tsüngremi tsüngkümtem
sending ayuba ama, Pai taküm nunga sendong
ayur. Taküm nung Metsü mapang, asenoki
mapa tasen tenzüker aser tarutsü yongyaseta
repranger.  Meyi mapang arur, asenoki tatsük
kümdanga Tsüngremi nüngloktsüba ajak
inyaker. Mangkonang mapang asenoki inyaka
aliba nungi süngjang angur. Tsüngküm nung
asenok taküm mapang tatembangleni arur.
Ken ken tsüngkümi timtem bener arur saka
asen meketa metsü mapang ali nung asenoki
teyimla kaa atar.

Asenok taküm asoshi Tsüngremer sendong,
Pai süngjang atangba mapang aser mapa
inyakba mapang yanglu. Pai ajemajema alitsü
aser anisüngzük mapanga yanglu.  Pai
ajemajema anogo shia mapaji maneni inyaka
alitsü ashitsü mapang arutsü saka idakji
ajungmesoba aser tasen tenzükba alitsü.
Tsüngrem taochi ajanga asenoki tamang
katetba süngjang anguba mapang alitsü.
Tsüngrem taochi ajanga asenoki tejashi aser
shisabulu tsüngküm koktettsü kechiaser
tsüngküm meli-i idakji metsü mapang malitsü.
Yimya nung item tsüngkümtem ama, taküm
tsüngküm Tsüngremer nükjidong bener arutsü
asoshi tsüngkümtem külemi inyaker.

Tang rara adoka aliba Tigray region nungi ajenba Ethiopia nunger Khristan refugee tem
Um Raquba camp (Sudan) nung aliba Tenla ki ka nung Khristmas amongdang tangokba
noksa nung angur.

January 08, 2021: Sudan linük
nung aliba refugees camp balala
nung Ethiopia nunger Khristan
refugee temi Khristmas
mongogo aser parnoki Khristmas
mapang nung kobi melii parnok
pei kidangi meyipa aotsü aser
kinüngertem den longjemtettsü
atema lenmang lapokjang, ta
Tsüngrem dang sarasadema liasü.

Sudan arrtsülen Um Raquba
camp nung khen atema
yangluba Jibreel (Gabriel) Tenla
kidang aonung putirtemi Kangki
amer aonung tekülem sentong
ayongzüka agi. Khristan
refugee temi candle tsüklok,
osangtajung ken aten aser

ghonda aika sarasadema liasü.
Yaküm November ita

tetenzüklen nungi Ethiopia
kübok Tigray region nung rara
adokba mapang nung
Khristantem aika samaogo.

Refugee tem rongnung
Benyam Haily-i, "Ni Ethiopia
nung yimjung alitsü atema
sarasademer aser ozü kibong
züngsemtem bushia yimdaki
tanaben otettsü atema
sarasademer," ta ashi.

Tigray region nung rara
adokba sülen nisung 60,000 dak
temai iba tesem toktsür
ajentsüsa aküm.

Ita ka tejaklen Haily-a Um

Raquba tonga aru, pai sema
aliba süoshi dak alaka pa ket
nung kecha maliasü. Tang
mezüng pai par kibong den
Khristmas külemi memongtet.

"Ni temang anema aliba
atema ni pelar, ajisüaka ni yangi
kü kija. Ozüng kibong
züngsemtem aser tanur ana
medenibo ni Khristmas benjung
memongtettsü," ta pai ashi.

November ita nung Ethiopia
Ato kilonser, Abiy Ahmed-i
sepaitem Tigray region-i yoka
Tigray People's Liberation
Front (TPLF) anema raratsü
tuyuba sülen iba region nung
rara adoka liasü.

January 08, 2021:
Coronavirus wara maneni
prokba nokdangtsü atema
Ireland nung Arogotemi ano
Amongnü Tenla kidang lokti
adenshia tekülem sentong agiba
anentsü aser Arogo dak
sendakba lokti senden kecha
malitsü telemtetba agiogo.

Arogotemi January 7, 2021
ayaterm nungi Honibar,
February 6, 2021 tashi lokti
adenshia tekülem sentong agiba
mesüra lokti senden anena
atatsü telemtetba agi.

Church of Ireland,
Presbyterian Church, Methodist
Church aser Roman Catholic
Church-ia kasa telemtetba agia
sangdong ka metetdaktsü.

Januray 7, 2021 nikongdang
Junior Ministers- Gordon Lyons
MLA aser Declan Kearney
MLA na leniba nung ayongzüka
Northern Ireland Executive's
'Faith Leaders' Forum' senden
amenba mapang nung iba
telemtetbaji agia liasü.

Iba senden nungji Dr Michael
McBride (Chief Medical
Officer) aser Profesor, Ian Young
(Chief Scientific Advisor) nati
Arogo lenirtem dang coronavirus

tensa ano tamajungba akümba
indang lemsatepa liasü.

Presbyterian Church tenüng
nung jembidang General
Assembly nung Clerk aser
Presbyterian Church General
Secretary Gribben-i, "Loktiliba
nung asen Arogotem-a shilem
ka lir aser tanü Northern Ireland
nung tensa majungba ya
asenoki meteta lir. Covid-19
virus kanga prokba den külemi
hospitals aser intensive care
units nung shiranger jenti aliba
aser tanü nikongdang CMO
aser CSA nati tekümdangtsü
osang metetdaktsüba ajanga
taruba hoptatem nung ano wara
tensa tamajungba akümtsü ta
jangjar," ta metetdaktsü.

Gribben-isa, "Tang
tongtepratepba aser tensa
tamajungba akümba nung
ajemdaker nüburtemi kidang
amongtsüla. Onoki Northern
Ireland nung ozü Arogotem
dang taonung ayaterm nungi
tenzüka Amongnü lokti tekülem
sentong den Arogo dak
sendakba senden balala aser
PCI senden ajak Honibar,
February 6, 2021 tashi anena
atatsü metetdaktsüogo," ta ashi.

Ethiopia nunger Khristantem Um Raquba camp nung Khristmas among

Ireland nung ano Tenla kitem
tanaben shibangtsü telemtetba agi

January 08, 2021: Peru linük
nung aliba ayong ka nung
Khristantem tzü nung Baptiba
mapang nung Khristan ana tzü
agi ponger aoba sülen parnok
kümzüktsü atema police aja.

Rímac ayong nung pastor
kati teno, Rosa Jiménez Bartolo
baptitsüba mapang nung iba
lendong ataloka tenaprong tzü
agi ponger ao.

Ayong nung pastor-i teno
Bartolo tzü nung Baptija, "Asen
Kibur Yisu Khrista tenüng nung
ni na baptitsür," ta ashi. Iba
sülen la ayong nungji alang aser
tedi (pastor) tenaprong tzü agi
ponger ao. Arogo nung züngsem
kati tena kümzüktsü merang

saka makok.
Iba tatalokba sülen police aja

aser ketdangsertemi kümzükba
maparen inyak tenzüka liasü.

Police ketdangser kati,
"Onok Ramiro Prialé Highway
nung patrolling senzüba mapang
nung lar kinünger kari onok
dang teyari meshi.
Idangyongjisa onoki kümzükba
mararen tenzük aser tena tzü
agi ponger aoba tesem nungi
metre 100 pilar tenaprong angu.
Onoki tena kümzük aser
medical post kati anir ao," ta
metetdaktsü.

Iba tatalokba sülen National
Police of Peru major, Erick
Acosta-i Khristantem dang tzü

tulu ayimba ayong nungo
baptiba sentong magitsüla, talisa
tang Peru nung tzüngluruwa
mongpu lir, anungji kanga
kümdangtsüla, ta metetdaktsü.

"Swimming pools maliba den
külemi Huachipa nung aliba
swimming pools shibangogo,
ibayongji parnoki Rímac River
ayongi aotsü lemtet," ta pai ashi.

South Africa kübok Tanzania
nunga ayong balala nung tzü
nung baptiba mapang nung
nisung aika tzü nung arakseta
süogo. Tawa Peru aser Bolivia
na nung tzümetsüng kanga arur,
aser Bolivia nungbo tzümetsüng
lendong nung nisung pezü
süogo.

January 08, 2021: Christian
Solidarity International (CSI)
Tir, Dr. John Eibner-i, Azerbaijan
nung Nagorno Karabakh region
kübok Shusha nung Armenia
nunger Khristan aika tepsetdar,
aser parnok aika lendong nung
lir, ta metetdaktsü.

Christian Solidarity
International-i sangdong ka
ajanga, Azerbaijan nung Islamic
kiralongrar teloktemi iba tesem
nungji timtem agütsüba ajanga
nisung 100,000 jenshiogo, ta
metetdaktsü.

Yaküm September ita nung
Azerbaijan aser Armenia na
tsüngda rara adokba sülen
November ita nung Azerbaijan,
Armenia aser Russia-i rara
anentsü atema yimjung

tezüngzüktep ka agia liasü. Iba
tezüngzüktep kübok jenshia
aliba kibongtem tanaben pei
kidangi meyipa aotsü atema
temelaba agütsütsü telemtetba
agia liasü.

Christian Solidarity
International Tir, Dr. John-i,
"Great Game nung takoksa
tuluba angurtemji Armenia
nunger lir. Tawa hopta trok
raraba ya danga kecha masü
saka nisung jenti tepsettsü
asalentong yanglur inyakba lir,"
ta metetdaktsü.

Alima nung Armenia
Orthodox Arogo tuluba
rongnung Shusha nung aliba
Holy Savior Cathedral densema
lir. October ita nung iba rara
mapang nung rocket aser injang

agi Holy Savior Cathedral den
tanga Arogo asem Tenla ki
raksaja liasü.

Azerbaijan nung alirtem
timbaka Muslim nunger lir
aser  Khristan timbaka
Armenia nunger lir. Khristan
nütsüng shilem 90 bo
Armenian Apostolic Arogo
nung züngsem lir.

"Shusha ya tang tashi
Azerbaijan nunger ket nung lir.
Anogo shia tensa tamajungba
akümer, talisa parnoki ki
raksatsür, Armenia nunger
temeshi kiojentem aser sobaliba
kiojentem raksatsür. Tensa
yamai dang ora Armenia nunger
kata manüngtsü," ta Cathedral
of Shusha nungi putir, Andreas
Taadyan-i metetdaktsü.

Peru nung Khristantem Baptiba mapang tzü agi ponger ao

Azerbaijan nung Armenia nunger Khristan aika lendong nung lir: CSI

NAI-A YA METETTER MA?

=========================== (Taruba  adok  nung  onoki  langzütsü)
YASHI ADOK TELANGZÜBA :  GAIL

Q. Linük kobai Uranium shilem 20% agi timba kümtsü asoshi asalentong
sangdong?

A. USA B.China C.Japan D.Iran

Agüja aliba noksa nung meputepi aliba 10 bushiang

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. Teronem,
12. Sempa, 13. Jahaz.

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

TIPLEN
2. Teburtemi tejak nung awaba - (8)
6. T _ _ _ em - (3)
8. Tzük ayudak - (3)
9. Nüngdakba dang timba - (6)
11. Züina ao - (4)
12. Yangi tzü angur - (5)
14. Tangar dang nungi tali - (4)
16. Senyong masü - (6)
17. Oadokdi - (3)
18. Tzü tarok - (3)
19. Yimtaklir aikati iba ya ki den külemi

yanglusemer - (8)

LANGTSÜNGLEN
1. Temejangdak - (6)
3. Nisung ka mapa inyaktsü nübo- (4)
4. Azüntsü asoshi mejemba - (6)
5. Tesangwa agütsüba - (5)
7. Tila masü - (4)
10. Tebenjem tetsür chanu - (4)
11. Tekolak nung inok - (4)
12. Tetsüngda - (6)
13. Tangar inyakba ka inyak - (6)
14. Tim masü ta ashi - (5)
15. Asalendong - (4)
16. Tanüdangtsü - (4)

ELON MUSK ALIMA NUNG TAKARTIBA KÜMOGO: 2021
1. Elon Musk (net worth $195 billion)

Hokolbarnü (08.01.2021) Tesla aser SpaceX ngutetsang, Elon Musk alima
nung takaratiba kümogo. Bloomberg Billionaires Index sangdong ajanga angazükba
agi, Hokolbar anepdang 11:00 meta Elon indang 'net worth' billion dollar 195
liasü. Elon-i iba alizüng tongtettsü asoshi pai
Amazon ngutetsang Jeff Bezos ajangtet, shibai
2017 küm October ita nungi alima nung takaratiba
rongnung temaba jenjang tongtet.

2. Jeff Bezos (net worth: $185 billion)
3. Bill Gates (net worth: $134 billion)
4. Bernard Arnault (net worth: $116 billion)
5. Mark Zuckerberg (net worth: $102 billion)
6. Zhong Shanshan (net worth: $93.1 billion)
7. Warren Buffet (net worth: $88.2 billion)
8. Larry Page (net worth: $83.6 billion)
9. Sergey Brin (net worth: $81 billion)
10. Larry Ellison (net worth: $80 billion)

India linük nung nisung 82 dak SARS-CoV-2 tashidak putetogo
New Delhi, January 08
(Agencies): UK nung putetba
SARS-CoV-2 tashidak tasenba
India nunga nisung ajak agi 82
dak putetogo, ta Hokolbarnü
health ministry-i metetdaktsü.

January 6 tashi nungbo linük
nung nisung 73 dak dang iba
tashidak puteta liasü.

Health Ministry-i, "UK nung
mezüng putetba Novel
coronavirus tashidak tasenba
India nunga nisung ajak agi 82
dak putetogo," ta metetdaktsü.

Iba tashidak puteta aliba

nisung ajakji peipei state-i
healthcare facilities balala nung
kija bendanga yua lir, ta tamalen
Health Ministry-i metetdakja
liasü.

Ano parnok ajurua alirtema
quarantine südar.

Parnok den külemi ainlen
senzürtem aser parnok kibong
züngsemtem contact-tracing
exercise tenzükogo, ta ministry-
i metetdaktsü.

Iba tensa ya junga mita
reprangdar aser surveillance
agitsü, iba tashidak nokdangtsü,

tendangtsü aser INSACOG
laboratories dangi samples
yoktsü atema mapang shia state
tem nem osang metetdakja
arudar, ta Health Ministry-i
metetdaktsü.

United Kingdom nung
putetba virus tasenba ya
Denmark, Netherlands,
Australia, Italy, Sweden,
France, Spain, Switzerland,
Germany, Canada, Japan,
Lebanon aser Singapore
densema linük aika nunga
putetogo.

New Delhi, January 08, 2021: Hokolbarnü New Delhi nung Union Minister for Agriculture &
Farmers' Welfare Narendra Singh Tomar, Railway Minister Piyush Goyal aser Minister of
State for Commerce & Industry, Som Prakash nungeri aluyimer unions balala den senden
8buba amenba noksa nung angur.

Lahore/New Delhi, January
08 (Agencies):
Kiralongrartemi Mumbai
amakba ken o nung asalentong
yanglur tongti aser Lashkar-e-
Taiba operations commander,
Zaki-ur-Rehman Lakhvi küm 15
tashi tepuokdak ayutsü
obendang agütsüogo.

Kiralongratsü atema senotsü
agütsüba ken o nung
Hokolbarnü Lahore (Pakistan)
nung aliba

Pakistan anti-terrorism court
kati pa küm 15 tepuokdak
ayutsü obendang agütsü.

UN-i kiralongrar, ta
sangdonga alisang arrshi küm
61, Lakhvi nem, Mumbai
amakba ken o nung  2015 küm
nungi bail agüja liasü. Honibarnü
Punjab province nung counter-
terrorism department (CTD)-i
pa pua liasü.

Ken o angadangba sülen
court nung ketdangser kati,
"Kiralongratsü atema senotsü
agütsüba ken o nung CTD-i
benoka aliba ken o nung
ajemdaker Anti-terrorism court
(ATC) Lahore-i Anti-Terrorism
Act 1997 kübok Arrla balala
nung Lakhvi aitsüogo," ta
metetdaktsü.

Judge, Ejaz Ahmad Buttar-i
aibelenba onük asem nung
ajemdaker Lakhvi onük shia
küm pongu-ngu (ajak senteper
küm 15) tepuokdak ayutsü
obendang agütsü, iba denji
külemi aibelenba onük shia nung
senchi PKR sen 100,000 achi.

"Senchi magütsütetra
aibelenba onük shia nung pa ita
trokrok tali tepuokdak ayutsü.
Obendang agütsüba sülen pai
tepuokdaki yokogo," ta
ketdangserisa metetdaktsü.

India-i senso ajak nem vaccine agütsütettsü: Harsh Vardhan Mumbai amakba ken o nung Zaki-ur-
Rehman küm 15 tepuokdak ayutsü

New Delhi, January 08, 2021: Hokolbarnü New Delhi nung US Ambassador, Kenneth I Juster-i
US Embassy tasenba sentong nung jembiba noksa nung angur. Kasa noksa nung Civil Aviation
& Urban Development (I/C) Union Minister, Hardeep Singh Puri aser Delhi Deputy Chief
Minister Manish Sisodia nata angur.

New Delhi, January 08
(Agencies): India linüki
coronavirus vaccine ana
amshitsü atema emergency use
authorisation (EUA) agütsüba
atema Hoklbarnü Union Health
& Family Minister, Dr Harsh
Vardhan-i tenüngsang agütsüba
den külemi pai, sorkari linük
nung nütsüng ajak nem
coronavirus vaccine
agütsütettsü, ta metetdaktsü.

Hokolbarnü Tamil Nadu
yimtiba, Chennai nung aliba Rajiv
Gandhi Government General
Hospital nung Covid-19 vaccine
dry run agiba asadangba sülen
Union Minister-i, "Risk group
nem tama vaccine agütsüba
sülen linük nung nütsüng ajak
nem covid anema vaccine
agütsütsü atema renemtsü," ta
metetdaktsü.

Scheme balala inyaktsü aliba
dak sendakba nung pai, vaccine
agiba ajanga tajangzük
angurtem track asütsü atema
Centre sorkari Covid platform
tasen ka tenzükogo aser parnok
nem electronic certificates
agütsütsü, ta metetdaktsü.

"Taruba anogo ishika tsüngda,
aser tarutsü nung onoki public
aser nija sector nung risk group
nem tama iba vaccine agütsütsü,"
ta paisa metetdaktsü.

Union Minister-i Chennai
nung Government Omandurar
Hospital-a semdang aser yimti
nung aliba tanga centres-a kar
semdanga liasü.

"Ato kilonser, Narendra
Modi-i vaccine atema mongin
telok ka tentetba sülen onoki ita
pezü-pongu tejaklen vaccine
maparen tenzüka liasü," ta pai

metetdaktsü.
Vaccine agütsütsü atema

health workers lakh tenet nem
training agütsüogo, ta pai ashi.

Nütsüng billion 1.35 tashi
aliba linük ka nung metokmeperi
kecha makai maparen ajak
renemogo, ta pai ashi.

"Tang onoki Covid platform
tasen ka tenzükogo, koba
ajanga tajangzük angurtem
osang, tesem, vaccination aser
electronic certificates agütsüba
track asütsü, iba sülen text
messages ajanga tanabuba
dose (vaccine) agitsü atema
nenshia metetdaktsütsü," ta
Minister-i ashi.

Vaccination program takok
angutsü atema kaket tapak 150
keta aliba document ji
stakeholders ajak den
lemsatepogo, ta paisa shisem.

Patna, January 08
(Agencies): Rashtriya Janata
Dal (RJD) lenir, Tej Pratap
Yadav-i, coronavirus vaccine
nüburtem nem magütsüdang
Ato kilonser, Narendra Modi-i
tama iba vaccine ji agia
sayutsüla, ta takhangba agütsü.

"Ato kilonser Narendra
Modi-i tama Covid-19 vaccine
agia sayutsüla, yamaji süra
onokia agitsü," ta Bihar nung
RJD leniri ashi.

Opposition nung lenirtemi,
nüburtemi kecha marendaki
coronavirus vaccine agitsü
atema Ato kilonser densema
sorkar lenirtemi tama iba
vaccine agia sayutsüla, ta
akhangba mapang ka nung RJD
leniria iba takhangba agütsü.

Opposition lenirtem aikati
linük nung yangluba coronavirus
vaccines magizükteter.

Anogo asem tejaklen Bihar
Chief Minister, Nitish Kumar-i,
state tesem ajaklen coronavirus
vaccine agütsütsü atema state
sorkar junga renema lir, ta
metetdakja liasü.

Mongolbarnü Nitish Kumar-
i, "Bihar nung vaccination
atema onok renema lir. Centre
tetuyubatem nung ajemdaker
arrshi küm 50 dak temapurtem

aser health care workers,
frontline workers, public
lenirtem, sorkar mapa
inyakertem, contract mapa
inyakertem, dokan amenertem,
shishilembartem aser tashidak
menatsüsa alirtem nem tama
vaccine agütsütsü," ta
metetdakja liasü.

Hokolbarnü Union Health
Minister, Dr Harsh Vardhan-i,
taruba anogo ishika tsüngda
sorkari linük nüburtem nem
coronavirus vaccine agütsütsü,
ta sangdongogo.

Anogo ishika tejaklen Bihar
nungisa Congress lenir, Ajit
Sharma-ia, Russia Tir, Vladimir
Putin aser US Tir shima alisang,
Joe Biden nati nüburtem nem
tamang kadaktsütsü atema
tenati mezüng coronavirus
vaccine agia sayu, yamaji India
Ato kilonser, Modi-ia pai tama
iba vaccine agia sayutsüla, ta
jembia liasü.

Congress lenir aser MP,
Shashi Tharoor-ia, anojungi
COVID-19 vaccine--Covaxin
amshitsü atema temelaba
agütsüogo; iba vaccine ya tang
shilem 3buba nung ang
tendangdar, anungji iba vaccine
ajanga timtem agütsütsüa akok,
ta jembia liasü.

PM Modi-i tama Covid-19 vaccine
agia sayutsüla: Tej Pratap Yadav

Zaki-ur-Rehman Lakhvi

Beijing, Aenjeti/January 08
(Agencies): China north tsütsü
Shijiazhuang yimti nung nisung
tasen 100 dak tema COVID-19
aliba jangjatetba sülen yangji
aliba nisung million 11 lockdown
nung lir.

Yangji alirtem yimti alemer
aoba nokdanger aser school tem
shibangogo.

Iba tashidak tendangtsü
atema tesem 5,000 dak tema
amenoka lir, anungji iba yimti
nung alir ajak tendangtettsü.

China nung ita pongu dak
tema arudang ibai timtiba
putetba alitsü. Iba linük nung
arrsanga mera tesashi agiba
ajanga coronavirus tashidak
wara azüokteta lir.

Iba linük nung tashidak tera
putetba mapanga nübur ajunga
dak tendanga liasü.

Hebei province, kong
Shijiazhuang ya ali, yangji
Brehostibarnü nisung tasen 120
dak COVID-19 putet aser item
rongnung ka dang iba yimti nung
liasü. Linük tesem dangalen
kasa anogo nisung tasen 22 dak
iba virus puteta liasü.

Virus ya mezüngbo China
kübok Wuhan yimti nung 2019
küm tatemlen jangjatet aser iba
sülen alima ajunga asüng.

Chinese New Year atongtsü

hopta ishika lia Brehostibarnü
lockdown ya benoker. Iba
benjong mapang China nung
aliba nüburtem kinunger den
külemi amungtsü atema jajar.

Saka Shijiazhuang kübok
Gaocheng district nung iba
tashidak timba putet, ta züngshir
aser yangji alirtem dangaleni
aotsü memelar. Danga nung
alirtema yimti alemer aotsü
memelar.

Transport tsütsü bus ajunga
anendaktsüogo aser tayimtsüa
aika thitsüogo.

Shijiazhuang nung anogo
asem atema postal service dena
khen atema shibangja lir, aser
ibaji ajanga ketdangsür kanga
süoki ia bilemba sayur. Ajidang
masü police tem protective
hazmat suits agir lenmangtem
nüka aliba noksatem nguogo.

"Akok tashi tekeratiba nung
yimdaklir temi iba tashidak
jangjateta osang agüja tesem
balaka nung yur anepalutsüla, aji
asünung dang menatepa aoba
nungi nokdangtsü," ta national
health ketdangsür Wu Hao-i ashi.

Shijiazhuang nung mozüki
pongu COVID-19 agi shiranger
atema azüngtettsüoho aser ano
asem renemer lir, ta yimti
indang Vice-Mayor Meng
Xianghong-i ashi.

Brazil nung COVID-19 agi asür nisung 200,000 alemer

China nung nisung million 11 lockdown nung lir

Brasilia, Aenjeti/January 08
(Agencies): Brehostibarnü
tashinung COVID-19 agi Brazil
nung asür nisung 200,000
alemogo, kong wave tanabuba
tenzüka lir aser 2021 küm teimla
tasen ka mesayuteter, kechiaser
sorkari iba tashidak junga
ketdang masüba atema nübur
aikati aitsür.

Coronavirus tasenba yagi
tang Brazil nung nisung 200,498
takum samatsüogo, ta health
ministry ajanga asadangteta lir,
koba United States sülen alima
nung asür timtiba alitsü. US
nung iba virus ajanga nisung
takum 363,000 jungnüa agiogo.

Brazil nung iba tashidak
tenzükba sülen anogoshi
putetyonga aruba rongnung
Brehostibarnü otsü tasen
yanglua nisung 87,843 dak putet
aser yamaji anogoshi nisung
asüba nunga jenjang tanabuba
nung liasü, kong nisung 1,524
asüba osang lir.

Aikati iba tashidak wara ya

2021 nung tajemba akumtsü
imlaa liasü, saka Brazil nung
sorkari mozü agütsütsü sentong
yangluba nung mepetmesü
adoka küm tenzük aser tang
tashi Tir Jair Bolsonaro-i
COVID-19 ya süoki ia
magizüker.

Brazil nung tensa
tamajungba ang akumtsü amai
lir, ta University of Sao Paulo
nung epidemiologist, Paulo
Lotufo-i ashi.

"January ita ya komaser
ajangtsüar ni memetet. Health
worker aika anibelemogo.
Nüburtemi timtem jenti ajurutsü,"
ta pai osangbener dang ashi.

Bolsonaro-i iba tashidak
ketdangsütsü atema mongintemi
lenmang sayuba sülen
manidaker, aser linük
shibangtsü, face mask agitsü
aser danga meratem agitsü
memolunger.

Pai iba tashidak asoshi mozü
yanglua aliba agitsü sentong mali
ta ashir aser asayamenüa iba

mozü ya agiba ajanga na tzürang
akumtsü, ta jembi.

Brazil nung iba mozü agi
tenzüktsü anogo lateta mali.

Tekeratiba agi January 20
nungi tenzüka mozü ya
agütsütsü aji mesüra March ita
tetenzüklen tashinungbo
tenzüktsü, ta Health Minister
Eduardo Pazuello-i
Brehostibarnü ashi.

Brazil nütsüng yongsük
million 212 peritsüsa sorkari
mozü mebushiteti lir. Taoba
hopta ketdangsürtemi mozü
agitsü atema ajem million 300
alitsü meranga inyakdang saka
shilem asem dang tajemba ang
ngutet.

Tir shiba taruba küm election
nung tanaben tokteptsü ali, pa
kanga mangmanger: January 1
nü sorkari makamaiter million 68
nem ita shia COVID relief
payment agüja aliba anendaktsü.

Iba sentong ya ajanga
tashidak wara mapang
nüburtemi pa sakloka liasü,

saka sorkar sentsührongi yok.
Brazil makamait tia nung lir,

koba osangbener temi tali temai
adokdaktsüba ajanga lir, ta
Bolsonaro-i Mongulbarnü shia
liasü.

September nungi November
ita tashi iba tashidak menaba
aser asüba kanga junga
azüoktetba sülen Brazil nung
ano maneni iba tashidak wara
kanga mejungi jateta aliba sayur.

Sao Paulo aser Rio de
Janeiro nung aliba mozüki tem
nung intensive care units (ICU)
shilem 90 dak tema süngogo, ta
tawa osang sangdonga liasü.

Taoba küm April ita leper
nung nisung aremdak maka
refrigerator truck tem sünga
nisung tasümang bendena ayuba
yimti, Manaus nung health
system ano mejungi kumogo.

Tawa Manaus nung
coronavirus agi meneper mozü
kidangi aoba tali akumba ajanga
nisung tasümang bendentsü
atema refrigerator truck tem

tanaben yoka lir. Honibarnü
court ka ajanga state sorkar dang
tongtipang masüba business tem
anogo 15 atema shibangtsü
totuyuba agütsüdaktsü.

Iba tashidak wara mezüng
tenzükdang ama masü jila tila
aser yimtsüngtem nunga tangbo
iba tashidak kanga sashia
puteter.

Brazil nung COVID-19 agi
asüba ya November nungi
December tsüngta shilem 65 agi
timba kumogo.

Brazil nunger aikati
Christmas aser New Year
benjong tulu ayongzüka
amungba mapang social
distancing yimya mamshi,
anungji January ita iba tashidak
tali akumtsü, ta mongintemi
ashir.

United Kingdom nung
poktetba kasa virus sernung
menatepa aotsü tezüpaba tabu
tasenba ya Brazil nung taoba
hopta nisung ana dak jangjateta
liasü.

Washington, Aenjeti/
January 08 (Agencies): Tir
Donald Trump busemer den
raraba mapang yiruba sülen US
Capitol Police officer ka asü.
Trump busemertem ya
Bodhbarnü Capitol building
telungi nungoka aita Tir inyaktsü
shimteta alisang Joe Biden nem
pai takok anguba kuli agütsüba
nokdangtsü meranga liasü.

Duty nung aliba mapang US
Capitol nung Officer Brian D
Sicknick yirua liasü, ta sangdong
ka ajanga ashi.

"Pa division office-i meyipa
shilang aser yangji lao. Pa ya
anasa aliba mozüki kati anir ao
aser yangji zübu ajanga
Brehostibar aonung asü," ta
ashi.

Sicknick asüba ya
Metropolitan Police
Department indang Homicide
Branch, Capitol Police aser
federal investigator temi
bushisüngdangtsü.

Capitol Police officer ka
asüba ajanga asenok ajak dang
Trump busemer temi ghonda
aika Capitol amokbangba
mapang ozüng amshirtemi
asenok, asen den külemi
inyaker, Congressional staff,

press corps aser tongtipang
mapa inyaker kumzüktsü atema
tasü ita nokdakba sayur, ta
House Appropriations
Committee nungi Democratic
lenirtemi ashi.

Capitol ki telungi ia rongrong
agütsüba nung nisung asür
pongu kumogo. Trump busemer
züngsem asem medical
emergency nung asü aser ka ki
telung nung khaset.

November 3 election nung
tamakok ajurua aliba
melendaktsütsü mechi Trump-i
rally ka nung pa busemer
ajungshiba sülen Bodhbarnü par
telok nungi nisung noklang aika
Capitol telungi aita senator aser
House of Representatives
züngsemtem ainshitsüsa akum,
kong Trump busemer yagi
window tem raksatsü aser ki
bena osettsüset auyatsü
merang.

Trump busemeri Capitol
nung rongrong agütsütsü anogo
asem lia Pentagon-i Capitol
Police dang National Guard
nübu nüngdaker asü masü ta
asüngdanga liasü, ta Associated
Press ajanga ashi.

Aser Bodhbarnü nüburtem ki
telungi aitba mapang Justice

Department lenirtemi FBI agent
tem agütsütsü ashi. Ajisüaka
police temi magizük, ta
ketdangsür kati ashi.

White supremacist
organisation tem aser ozüng
amshirtem tesendaktep lir, ta
Georgetown University Law
Professor, Preston Mitchum-i
ashi.

"Bodhbarnü police temi
arrsanga mera magiba ya Trump
busemertem parnok kibong
kasa nungi aliba ajanga lir," ta
pai osangbener dang ashi.

Renemshitsü atema aiben
shiaka aser mapang peria liaka
Capitol Police ajanga 'free
speech demonstration' atema
dang renem.

Iba yongji Chuck Schumer,
Nancy Pelosi aser danga
congressional lenirtemi arrtsüba
sülen US Capitol Police
tekolakba Steven Sund mapa
nungi anen.

Trump-ia mezüngbo pa
busemer nem tenüngsang agüja
liasü saka mapang tatsüka lir
azüdokshi ya aitsü aser
rongrongshironger yagi
America nunger democracy
mezüngmeshiogo aser parnok
merenshitsüla, ta shia liasü.

Longkak aiter den raraba sülen US Capitol Police züngsem ka asü

Justice Department nung tongtipang nübu shimba sangdongtsü atema Wilmington, Delaware
nung aliba The Queen theater nung sentong ka agidang Vice President inyaktsü shimteta
alila Kamala Harris-i jembidang US President inyaktsü shimteta alisang Joe Biden-i anga ataba
noksa nung angur.

China north tsütsü Hebei province kübok Shijiazhuang nung
nisung aliba tesem anasa medical staff ka protective suit
agir tanur ka dak nungi swab agizüktsü renemdang tangokba
noksa nung angur. Beijing anasa taruba küm Winter Olympics
agitsü aliba tesem nungya coronavirus agi meneper nisung
tali akümba sülen lockdown totuyuba beoka lir.

Tasoba: May 1944  //  Tasüba: January 03, 2021

Tsürabur Tsüngremi atakzüktsüba arishi tembanger
kinungertem mulungzürep tia nung alidang lokti aser nija shirnokisa
onok den asükhu lemsatepogo, nenok ajak dang kangasa pelaba
lemsateper. Tongtibangsa item lenirtem dang alakteta pelaba
shisemer:

1. Changtongya Kosasanger Putu Menden.
2. Wb. Moakümzük Tzüdir, SDO (C) Changtongya
3. Dr. Jungshi, SMO CHC Changtongya
4. Dr. Wapang, CHC Changtongya
5. Dr. Arenla, CHC Changtongya
6. Dr. Sunep, Mokokchung.
Tenüng metetshiaka kinunger, kiyonger, yimeryimsanger aser

temeimertem shirnokisa sarasadem, nübu, shisatsü aser rongsen
agi onok nongita yariogo, takarsang Tsüngremi nenok kija kibong
ajak moatsütsü onok sarasadem.

~ Temeim Kinungtsü, Chirnur, Anükabang & Semchirtem.

Asür Aomeren Longkumer, Retd. Teacher
Changtongya

30th Wedding Anniversary
09.01.1991 - 09.01.2021

Mr. Mangko Walling & Mrs. Asangla Langu
(Lakhuni)

Temeim Oba, Oja!
Nüna kibong kümer küm 30 tashi Tsüngremi areshi moaja

anir aruba asoshi Pa nüm tenüngsang agütsür. maneni Tsüngremi
nüna prongla areshi talang moajang ta sarasademtsür.

Lily & Aienla

Ozü mulungjang aser nükla
nungi kodanga aidoktsü makokba
nüngjaloksang asür Süngjemkaba
Longchar (Waromung), shirangba
mapang nungi kodanga
meshilangtsüba limai aoba anogo
(23rd Dec 2020) tashi kija kibong,
lokti balala shirnokisa ozü den
nenok tajungtiba sarasadem,
rongsen aser nübu agi  yaritepogo,
nenok ajak dang kangasa pelaba
lemsateper.

Yihuva Tsüngremi nenok ajak
moajangma.

Temeim Tsürabur
aser kinungertem

ASO : 11/02/1981
ASÜ : 23/12/2020

T. Chubamayang Pongen
05:03:1928 - 19:12:2020.

Onoki kanga meima aliba ozü tsürabur asür T. Chubamayang
Pongen, Chungtiayimsen (Kichutip Ward, Mokokchung) asükhu
nung kija,kibong aser lokti tentet balala shirnokisa nübo, shisatsü,
rongsen aser sarasadem agi onok dang meima yariogo, nenok
ajak den kanga pelaba lemsateper.

Nenok ajak Tsüngremi moajangma.
- Temeim chirnur, semchirtem aser Kinungertem.

Aenjeti/January 08, 2021
(Agencies): Taruba hopta
Zayn Malik-i kensep tasen ka
sayatsü ternemba lir.

Taoba mapang, One
Direction kentener, Malik-i
'Vibez' ta nüngja agütsüba track
tasen ka lemsatepa liasü aser iba
ken ya pa indang aruya aliba LP
tasembuba 'Nobody is
Listening' atema lir ta
metetdaktsü.

Malik-i iba kensep January
15, 2021 nü sayatsü.

Instagram sabang ajanga
Zayn-i iba ken den külemi
"Vibez out now! Nobody is
Listening - Jan 15th!(sic)," ta
lemsatep.

Iba track dak sendakba nung
arishi küm 27 tain Zayn-i
kenjang "Don't keep me waiting
/ I've been waiting all night to
get closer / And you already
know I got it for you. "You
know the vibes, know the vibes,
put it on ya / If it movin' too fast,
we go slower / Baby, lose it
from me, mediocre / You got the
vibes, got the vibes,"
lemsatepogo.

'Pillowtalk' kentensang
Zayn-isa Brehostibarnü
(07.01.21)  theatre, tazüngla ka
indang curtain nung
"TOMORROW" ojang zülur
aliba video clip tatsüka
lemsatep.

'Vibez' ken ya 'Better' den
tatongtep track ka alitsü, koba
taoba küm September ita pa
tetong Gigi Hadid-i tetsür ka
asoba sülen tatsüka dang lir
Zayn-i iba ken sayaa.

Los Angeles, Aenjeti/
January 08, 2021
(Agencies): Disney Plus'
indang kanga dang yongya
ataba Loki series otsü zülusang
aser  executive producer
Michael Waldron ya project
tasen ka nung aniokogo.

Marvel Studios chief Kevin
Feige-i produce asütsü aliba
Star  Wars project  a tema
Michael-i script zülutsütsü
terenemba lir.

Deadline sangdong ka
ajanga angazükba agi, Feige-i
iba project tenzüktsü atongtet

aser Lucasfilm den longjemer
production tsütsü
achaayangtsü, koba Kathleen
Kennedy telok ser inyaktsü.

2019 küm tatemlen iba
movie dak sendakba nung
osangtem prokshitsü tenzük,
saka Marvel studio ajanga iba
project atema ano osang
tejangja ka memetetdaktsü.

Adult Swim indang 'Rick
and Morty' atema producer
inyakdang aser iba animated
show indang season four nung
episode ka zülutsüba atema
Emmy Award anguba mapang,
film wadang tsütsü Michael
Waldron tali jangjaa aküm

Ano külen,  Sam Raimi
atema Michael-isa  Marvel
indang sequel "Doctor Strange
in the Multiverse of Madness"
script züludar aser aruya aliba
Starz' indang wrestling drama
Heels nunga anisemogo.

Aenjeti/January 08, 2021
(Agencies): CES 2021 sentong
agitsü aliba anogo ana
tejakdang, Samsung-i next-
generation Galaxy Chromebook
2 sayaogo. South Korea indang
tech company tetsüti Samsung-
i parnok indang first-gen 2-in-1
Galaxy Chromebook sayar küm
ka sülen Galaxy notebook
tasenba ya sayar.

Iba device nung QLED
display panel inoka
yanglutsüogo, koba
Chromebook rongnung iba
feature aketba ya Samsung
indang mezüng alitsü.

Iba den bendenloksema,
Galaxy Chromebook 2 ya
kaketshirtem atema lir, kong
13.3-inch screen aser Smart
AMP sound system inoktsüogo.
Samsung-i ashiba agi, Smart
AMP sound ya shilem 178 agi
tanga amplifier danga tuluba
asütsü.

Design tsütsü
reprangdangra,  Galaxy
Chromebook 2 ya Fiesta Red
aser Mercury Gray sentsü nung
angutsü aser backlit keyboard
ka inokja lir. Chromebook 2
nung 13.3-inch full-HD
(1,920x1,080 pixels) display den
touch support aser tezülen ajak
narrow bezels keta aliba
angutsü. Iba den külemi, device
nung 10th-generation Intel Core
i3-10110U mesüra Intel Celeron
5205U processor den 8GB
LPDDR3 RAM aser Intel
UHD GPU tajungba inokja
yangluogo. Galaxy
Chromebook tasenba ya 64GB
aser 128GB storage option nung
angutsü aser microSD support
asütsü.

Imlaa ataba ama, Galaxy
Chromebook 2 ya Chrome OS
out of the box ajanga
achaayangtsür aser inbuilt
Google Assistant support asür.

User temi iba product nung pre-
loaded Google apps talisa
Chrome browser, Google Drive,
Google Meet aser tanga app
balala angutsü.

HD video calling atema
Chromebook 2 tejaklen 1-
megapixel camera angutsü.
Tanga feature tsütsü
reprangdangra, Galaxy
Chromebook tasenba nung Wi-
Fi 6, Bluetooth v5.0, two USB-
C ports aser USI Pen dena lir.
Device nung 45.5Wh battery
inoktsüogo aser notebook abilen
tsütsü headphones jack ka
angutsü.

Blog ka nung Samsung
Galaxy Chromebook 2 sayaba
sangdong saka jenjang magütsü.
Verge sangdong ajanga
angazükba agi,  Galaxy
Chromebook 2 jenjang $549.99
(Sen. 40,400) nungi tenzüka
angutsü aser 2021 March tashi
nung shishilembadak ayoktsü.

Zayn Malik-i kensep
tasen ka sayatsü

Samsung-i 2-in-1 Galaxy Chromebook 2 sayaogo
Star Wars atema Michael aser Feige na longjemer

Asür Aojungshi Jamir (Mongsenyimti)

"Kibubai agütsü aser Kibubai bener ao" Yob 1: 21

Onok asoshi akhümdong aser onoki teti meima aliba ozü tebuti
Aojungshi Jamir, mapang tatsüka shiranga alidang aser iba akümli
wadang tembangba mapang onok mulungzürep tia nung alidang
sensosanger, anükapang, kiyonger aser tesem balala nungi
shirnokisa shisatsü, ali rongsen aser sarasadem agi yaritepa ozü
mulung süneptsüogo, nenok ajak dang tsüngdong arua kangasa
pelaba meshiteter, saka ozü mulungnen o nenok ajak den
lemsateper. Asen Teyanglur Tsüngremi nenok mapa tajung meyipa
moatsütsü onok sarasadem.

Temeim kinungtsü, jala-jabaso, semchir aser kinungertem

ASO :
27-03-1954

ASÜ :
30-12-2020

"Akoktsü bilema noktak dang taochi
sayutsü amadoker."

B I L E M D A N G A N G

Djokovic o Nadal na Adelaide nung quarantine asütsü

Badminton nungi Indonesia nunger asayar asem nokdanger

Melbourne, Aenjeti/January
08, 2021 (Agencies): Taruba
ita kanga dang yongya ataba
Australian Open atema
Melbourne yimtii maodang
temaba jenjang nung alir tebur
aser tetsür asayar rongnung
Novak Djokovic aser Rafael
Nadal naprongla densema
temzüng agi melaba ama,
Adelaide nung anogo 14
quarantine asütsü, ta
asayamung ayongertemi ashi.

January 15, 2021 nü nungi
tenzüka iba asayamung atema
tennis asayar aser parnok den
teyariteper noklang dak tema
Australia tonga arutsü aser
Melbourne Park nung February
8 nungi 21, 2021 tashi Australian
Open metenzükdang COVID-
19 health protocol ajanga tuyuba
ama parnok ajak anogo 14-day
quarantine asütsü renemja lir.

Tennis Australia Chief
Executive Craig Tiley-i,
Melbourne yimti kübok
quarantine nung amungertem
atema bangdakpurtem
latettsüba tasazük dang nungi
talibo mekümdaktsütsü asoshi
asayamung ayongertemi
asayartem atema ano yimti
tanabuba ka achaayangtsü
asoshi nüngdaka aküm, ta ashi.

Adelaide nung ayonga
asayatsü aliba asayamung nung,
Ash Barty aser Simona Halep
densema temaba jenjang nung

alir tebur aser tetsür tennis
asayar asemsem agi shilem
agitsü. Australian Open dak
sendakba nung January 31, 2021
nü nungi warmup asayamung
atema Melbourne-i maodang
item asayar yagi exhibition
asayamung ka nung shilem
agitsü.

"Tajemba agia nisung 50 shi
quarantine asütsü atema
lenmang kar nguteta lir aser iba
inyakyim dak sendakba nung
onoki South Australian Sorkar
dang asüngdangogo," ta Tennis
Channel dang Tiley-i ashi.

"Iba inyakyim melatsü asoshi
parnoki (South Australian
sorkar) kangarabo memulung,
kechiyong lokti ajunga
lendongbangi idaktsüba ajanga
tajangzük kecha mangutsü.
Ajisüaka, Melbourne nung
tongti asayamung
metenzükdang, exhibition
asayamung ka ayongra, ibajibo
tajangzük asütsü. Ajiasünung,
onoki temaba jenjang nung alir
tebur aser tetsür tennis asayar
asemsem shim aser parnoki
January 29 aser 30, 2021 nü
exhibition asaya nung shilem
agitsü," ta Tiley-i shisem.

Anogo 14 quarantine
amungba mapang asayartem
parnok anenzükba hotel kima
ghonda pungo training agitsü
asoshi melatsü aser Adelaide
yimti nunga Covid-19 dak

sendakba Health temzüngtem
kasa anidaktsü, ta Tiley-i osang
jangjatsüogo.

South Australia Premier
Steven Marshall-i ashiba agi,
state atema iba exhibition
asayamung ya tajangzük tuluka
alitsü.

"Iba mapatong asangsang
nung atalokdaktsütsü asoshi
Tennis Australia den longjemer
onoki meranga inyaka aruogo.
Australian Open masayadang
top seed nung alir asayartemi iba
yimti nung asayaba angutsü," ta
Marshall-i ashi.

Tiley-i ashiba agi, taoba küm
Melbourne Park nung Grand
Slam asayadang nisung 800,000
jungüa agi reprangogo aser
taküm February ita terepranger
shilem 50 nungi 70 tashi adentsü
imlaa atar.

Ajisüaka, taküm Melbourne
Park kübok Rod Laver nung
masayatsü, koba Australia
nunger tennis asayar tejen Rod
Laver nüngtem nung jatettsüba
court ka lir.

"Takümbo kidang dang
amungtsü asoshi telemtetba
agiogo aser Australian Open
asayamung mereprangtettsü,"
ta Twitter ajanga tennis
calendar (küm ka) nung
tongtibang tennis
championships asayamung
pezüprongla anaben tashi takok
angusang Laver-i ashi.

"Ni alidak RLA (Rod Laver
Arena) nung tennis asayamung
tanaben tenzükshitsü asoshi
yongya atar aser virtual ajanga
iba asayamung reprangtsü.
Asayar ajak dang tajungtiba
nung shilem agitsü asoshi ni
ajungshir aser iba asayamung
ayongzüktettsüsa meranga
inyakba asoshi Tennis Australia
danga pelaba metetdaktsür," ta
Laver-i ashi.

Aenjeti/January 08, 2021
(Agencies): Asaya ozüng
alema (Match fixing, match
manipulation aser betting)
inyakba dak sendakba nung tai
putetba sülen, Indonesia nunger
asayar asem tashi badminton
dak sendakba inyakyim/
maparen ajunga nungi
anentsüogo, ta Hokolbarnü
Badminton World Federation
(BWF)-i ashi.

Kasa mapang, par asem den
metetepa alir asayar pungo tashi
BWF indang temzüngtem
anema inyakba putet aser par
pungoprongla küm 6 nungi 12
tashi asaya nungi anentsü. Iba
den külemi parnok kija shia
dang dollar 3,000 aser 12,000
tsüngda senchi chiogo.

Asayar tiprongla, shirkok
2019 küm tashi Asia nung
lower-level international
tetoktepba asayamung nung
asayaogo, osang tejangja kar
ajanga BWF dang

bushisüngdangtsü asoshi
metetdaktsüba sülen, January
2020 nung parnok ya mapang
tatsüka atema asaya nungi
anenja liasü.

"Parnok rongnung asayar
asem agi asaya yimya dak
mapetba inyakyim achaayanga
aser ketdang asüba tejangja
putet aser iba nung ajemdaker
badminton dak sendakba asaya/
maparen ajak nungi parnok
anentsüogo," ta BWF sangdong
ajanga metetdaktsü.

Telemtetba osang ka nung
federation-i asayartem
jangjatet.

Anogo 21 tsüngda Court of
Arbitration for Sport nung
parnoki iba telemtetba anema
tebilemba benoka jembitsü
akok, ta kasa sangdong nung
shia lir.

BWF-i ashiba agi, Malaysia
sensopur ka, shibai badminton
osettsüset brand (international
asayartem sponsor asüba)

tenüng ka nungi achaayanger,
pa-a match fixing dak sendakba
nung sen agi International
asayartem nem sübokrem
agütsüba dak sendakba nung tai
apuba sülen, taküm piyong
atema badminton inyakyim
nungi tenokdangba agütsüogo.

"BWF Integrity Unit-i küm
aika atema iba nisungba
(Malaysia nunger) inyakyim
bushisüngdanga aruogo," ta
federation-i ashi.

"Asayartem nem sübokrem
agüja asaya alizükba aser pa
indang company ajanga sponsor
asütsü asoshi asayartem
mesüzükba maparen dak
sendakba nung pa anema tai
puogo aser Independent Hearing
Panel-i pa taküm piyong atema
badminton maparen ajak nungi
anentsüogo," ta sangdong nung
shia lir.

Taoba küm tatembanglen
ken o anaprongla atema
maparen tembangtsüogo.

Aenjeti/January 08, 2021
(Agencies): Bangladesh Tour
atema West Indies team pur
ayamesotsü aliba tejakdang, all-
rounder Romario Shepherd dak
coronavirus tashidak tejangja
putetogo. West Indies squad
nung züngsemtem iba wara
ajanga tetsükdaktsü ajuruba
mapang, Romario dak iba
tashidak puteter.

West Indies squad, shirnok
Deobarnü Dhaka tonga arutsü
lir, parnok rongnung  Kieron
Pollard aser Darren Bravo na
densema tongtibang asayar 8
tashi iba asayamung nung
shilem magitettsüsa kümogo.
Pollard aser Bravo nati tang
ama tensa tamajungdang
senzüsenbongtsü asoshi
memulunger.

Squad nung Shepherd
melena West Indies-i Keon
Harding aniokogo, koba
Bangladesh nung one day
international asem aser Test ana
asayatsü.

Tesemdanger team nung
züngsem ajunga Dhaka tonga
aruba sülen anogo 7 atema
quarantine asütsü. January 20,
2021 nü team ana tsüngda
mezüng ODI asayatsü.

Shepherd ya pa alidak

Guyana nung  Covid-19 positive
putet, ta Cricket West Indies
sangdong ka ajanga
metetdaktsü.

 "Sorkar temzüng nung
renema aliba ama, Shepherd
Guyana nung amungtsü, kong
pa shinga den majurutepi
anepaludar aser Tour atema
ayamesoa aotsü anogo dang
nungi talila pa amungtsüsa
akümtsü," ta kasa sangdong
nung shia lir.

Board-i ashiba agi, Shepherd
dak alaka squad nung asayar ka
danga iba tashidak meputet.
Shepherd, shibai ODI pungo
tashi asayaogo, Pollard, Bravo,
Jason Holder, Sheldon Cottrell,
Evin Lewis, Shai Hope,
Shimron Hetmyer aser
Nicholas Pooran nunger
tukadokba sülen, tang pai iba
asayamung nung shilem
magitetba ya team atema
takoksa tulu lir.

Covid-19 dak sendakba nung
tebilemtsü balala adokba ajanga,
item asayar yagi Bangladesh
Tour nung shilem magitsü lemtet.
Bangladesh nung nisung 500,000
dak tema Covid-19 tashidak
putet saka iba wara agi asüba
medemdangra tanga linük dang
nungi tajemba lir.

Romario melen Keon Harding asayatsü

TPO-i Dzükou Valley... (Tapak 1 nungi...)
Tesüiba mapang item tesem

nung mangatettep adokbaji
süngdong-lidong atsüngba,
arem nung adokba bendenba,
shikariba aser gari lenmang
yangluba atema lir.  Onoki
sobaliba nung arrtsü ayuba aser
temetentem yunür. Anungji,
Tenyimi Peoples' Organization
(TPO)-i ashishitep aketba ali
atema tatembang obendang ka
agütsüba sülen ang Nagaland
state sorkari mapa inyaktsü
mepishir, ta  parnokisa
metetdaktsü.

"TPO-i ashiba nung
Southern Angami Public
Organisation (SAPO) dena lir
aser Nagaland o Manipur state
sorkar temi osangtsüsang
agiteptsü akok saka TPO-i
tatembang obendang ka
agütsüba sülen ang ashishitep
aliba tesemtem nung mapa
inyaktsüla" ta SAPO-isa ashi.

Tanü senden nung Dzukou

Valley anasa mi lendong anema
raradang amshitsü atema tzü
tatena ayudak ka nüngdak ta
asüba onük benoka lemsatep.
Iba mapang Chief Minister-i
sendaktepa aliba department
temi iba onük atema shisadanga
sentong tajung ka atongtsü ashi.

Nagaland aser Manipur
state tem tsüngda tesentaktep
tajung ayutsüla aser iba atema
Tenyimi Peoples' Organization
(TPO) o Southern Angami
Public Organisation (SAPO)-i
ashishitep aliba ali atema ajaki
mulunga telemtetba tajung ka
agitsü nüngdaker, ta CM Rio-
isa ayongzük.

Nagaland State nung morok
mi remseptsü atema
inyakertemi sentong tajung ka
renemtsüla  aser iba nung
sobaliba aser tanü-asüng
amshiba inyakyimtem benoka
inyaktsüla , ta  paisa
metetdaktsü.

Keon Harding

